
Сөмбелə бəйрəме
Сөмбелə – башак дигəн сүз. Өлгергəн башак, уңыш, байлык, көзге 

муллык дигəн сүз. Менə шушы көзге байлыкта, муллыкта бəйрəм 

ителə торган бəйрəм ул – Сөмбелə. Көзге көн белəн белəн төн 

тигезлəшкəн көннəрдə үткəрелə ул бəйрəм. Шулай ук, җитен чəчле, 

зəңгəр күзле, зифа буйлы, сүзгə тапкыр, эшкə уңган кызны Сөмбелə 

дип атаганнар.

 Татар халкы һəр ел фасылының асылын, гүзəллеген үзенең 

бəйрəмнəрдə кулланган. Борынгыдан килгəн төрле ырымнар, серле 

тылсымлы такмаклар яки җырлар белəн үрелеп бара һəм алар шул 

йоланың аерылмас бер өлеше, аның бизəге булып та торалар. Ел 

фасылларына караган йолалар табигать белəн, ел тəүлегенең 

үзгəреше белəн бəйле рəвештə яшəп килəлəр.  Бəйрəмнəр алар – күп 

кешелəр катнашып уздырыла торган уздырыла торган күмəк 

күренеш, һəм кешелəр арасында уртак рухи бəйлəнеш булган 

очракта гына бəйрəм төсе барлыкка килə. Кеше һəрвакыт 

бəйрəмнəрне, рухи бəйлəнешне һəм уртаклыкны кирəксенгəн.

 


